ԱՄՓՈՓԱԹԵՐԹ
««ՊԵՏԱԿԱՆ ՊԱՇՏՈՆՆԵՐ և ՊԵՏԱԿԱՆ ԾԱՌԱՅՈՒԹՅԱՆ ՊԱՇՏՈՆՆԵՐ ԶԲԱՂԵՑՆՈՂ ԱՆՁԱՆՑ ՎԱՐՁԱՏՐՈՒԹՅԱՆ ՄԱՍԻՆ» ՕՐԵՆՔՈՒՄ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ ՕՐԵՆՔԻ ՆԱԽԱԳԾԻ

	1. Բարձրագույն դատական խորհուրդ
	17.10.2022թ.

	
	N ԴԴ/548-22

	Նախագծի 1-ին, 2-րդ և 3-րդ հոդվածներում առաջարկվում է «նախագահի» բառը փոխարինել այլ բառով կամ բառերով՝ հաշվի առնելով, որ ««Պետական պաշտոններ և պետական ծառայության պաշտոններ զբաղեցնող անձանց վարձատրության մասին» օրենքի լրացվող համապատասխան իրավակարգավորումներում «նախագահի» բառը կիրառվում է երկու անգամ: Ավելին, առաջարկվում է քննարկման առարկա դարձնել կատարվող լրացումները հիշյալ իրավակարգավորումների այլ տեղերում կատարելու հարցը՝ հաշվի առնելով դրանց բովանդակությունը:
	Չի ընդունվել 

Հնարավոր չէ նախագահի բառը փոխարինել այլ բառով կամ բառերով: Միևնույն ժամանակ, անհասկանալի է ««Պետական պաշտոններ և պետական ծառայության պաշտոններ զբաղեցնող անձանց վարձատրության մասին» օրենքի լրացվող համապատասխան իրավակարգավորումներում «նախագահի» բառը կիրառվում է երկու անգամ դիտարկումը: Եթե նշված դիտարկումը վերաբերում է նրան, որ «, Բարձրագույն դատական խորհրդի նախագահի և անդամի» բառերը լրացվում են նախագահի բառից հետո, հարկ է նշել, որ նշված բառերին նախորդող նախագահի բառը վերաբերում է վճռաբեկ դատարանի պալատի նախագահին:
Բացի այդ, հարկ է ուշադրություն հրավիրել 12.1-րդ հոդվածով նախատեսված կարգավորումների բնույթին, որտեղ թե՛ 1-ին և թե՛ 2-րդ մասերում արդեն իսկ կիրառվում են Բարձրագույն դատական խորհրդի նախագահի և անդամի, Բարձրագույն դատական խորհրդի նախագահի կամ անդամի բառերը:  

	2. Ֆինանսների նախարարություն
	27.10.2022թ.

	3. 
	N 01/11-1/18690-2022

	1.Նախագծով նախատեսվում է Վճռաբեկ դատարանի դատավորներին (այդ թվում՝ վճռաբեկ դատարանի նախագահին և վճռաբեկ դատարանի պալատի նախագահին) օրենքով սահմանված կարգով պաշտոնային դրույքաչափի 50 տոկոսի չափով հավելում տրամադրելու մոտեցումը կիրառել նաև Բարձրագույն դատական խորհրդի նախագահի և անդամի նկատմամբ:
Վերոգրյալի կապակցությամբ անհրաժեշտ ենք համարում հայտնել, որ ՀՀ քաղաքացիական ծառայության գրասենյակի կողմից շրջանառվում է Պետական պաշտոններ և պետական ծառայության պաշտոններ զբաղեցնող անձանց վարձատրության մասին Հայաստանի Հանրապետության օրենքում փոփոխություններ կատարելու մասին» օրենքի նախագիծը, որով առաջարկվում է առանձնակի ռիսկային և մասնագիտացում պահանջող պաշտոն զբաղեցնողների, ինչպես նաև Սահմանադրական դատարանի նախագահի, փոխնախագահի և դատավորի, Վճռաբեկ դատարանի դատավորի պաշտոն զբաղեցնող անձանց լրացուցիչ աշխատավարձը՝ հավելումը և հավելավճարը նվազեցնել բազային աշխատավարձի բարձրացման չափով։ Մասնավորապես նախագծով նախատեսվում է Վճռաբեկ դատարանի դատավորի հավելումի դրույքաչափը 50 տոկոսի փոխարեն սահմանել 19 տոկոս: Հետևապես առաջարկում ենք վերանայել նախագծով նախատեսվող հավելումի չափը:
	Մասամբ է ընդունվել 

Վարչապետի աշխատակազմի Քաղաքացիական ծառայության գրասենյակի հետ համաձայնեցվել են կարգավորումները, որոնք բխում են վերջինիս կողմից շրջանառած փոփոխված նախագծից:

	2. Բացի այդ, ՀՀ Սահմանադրության 174-րդ հոդվածի 2-րդ մասի համաձայն՝ Բարձրագույն դատական խորհրդի հինգ անդամներին ընտրում է դատավորների ընդհանուր ժողովը՝ դատավորի առնվազն տասը տարվա փորձառություն ունեցող դատավորների կազմից: Բարձրագույն դատական խորհրդում պետք է ընդգրկվեն դատավորներ բոլոր ատյանների դատարաններից: Դատավորների ընդհանուր ժողովի կողմից ընտրված անդամը չի կարող լինել դատարանի նախագահ կամ Վճռաբեկ դատարանի պալատի նախագահ:
«Պետական պաշտոններ և պետական ծառայության պաշտոններ զբաղեցնող անձանց վարձատրության մասին» ՀՀ օրենքի (այսուհետ՝ Օրենք) 3-րդ հոդվածի 1-ին մասի 2-րդ կետի համաձայն՝ լրացուցիչ աշխատավարձ՝ աշխատավարձի փոփոխական մաս, որը հաշվարկվում է պաշտոնային դրույքաչափի նկատմամբ, և որի վճարումը պայմանավորված է սույն կետի «ա» և «բ» ենթակետերում թվարկված որևէ պայմանի և(կամ) պայմանների առկայությամբ և ներառում է`
ա. հավելում` նույն ենթակետում նշված պայմաններից որևէ մեկի կամ դրանցից մի քանիսի, այն է՝ վճռաբեկ դատարանի դատավորի (այդ թվում` վճռաբեկ դատարանի նախագահի և վճռաբեկ դատարանի պալատի նախագահի) պաշտոն զբաղեցնելու, Հայաստանի Հանրապետության աշխատանքային օրենսդրությամբ սահմանված ծանր, վնասակար, առանձնապես ծանր, առանձնապես վնասակար աշխատանքներ կատարելու, բարձրլեռնային վայրերում, արտաժամյա, գիշերային ժամերին, հանգստյան, տոնական օրերին աշխատելու, զինվորական, քրեակատարողական և փրկարար ծառայության, առանձնակի ռիսկայնության, ինչպես նաև հատուկ մասնագիտացման առանձնահատկություններով պայմանավորված` պաշտոնային դրույքաչափի նկատմամբ հաշվարկվող տոկոսային ավելացում կամ պաշտոնային դրույքաչափին դրամական բացարձակ մեծությամբ սահմանվող ավելացում: 
Օրենքի 13-րդ հոդվածի 5-րդ մասի համաձայն՝ հակակոռուպցիոն դատարանի դատավորին, գործունեության ոլորտով պայմանավորված ռիսկայնությունից ելնելով, նույն օրենքով սահմանված կարգով տրվում է հավելում՝ պաշտոնային դրույքաչափի 70 տոկոսի չափով։
Նույն հոդվածի 6-րդ մասի համաձայն՝ վերաքննիչ քրեական դատարանի կոռուպցիոն հանցագործությունների գործերը քննող առանձին դատավորներին և վերաքննիչ քաղաքացիական դատարանի քաղաքացիական դատավարության կարգով պետության գույքային և ոչ գույքային շահերի պաշտպանության հայցերով և «Ապօրինի ծագում ունեցող գույքի բռնագանձման մասին» օրենքի հիման վրա գույքի բռնագանձման հայցերով հարուցված քաղաքացիական գործեր քննող առանձին դատավորներին, գործունեության ոլորտով պայմանավորված ռիսկայնությունից ելնելով, սույն օրենքով սահմանված կարգով տրվում է հավելում՝ պաշտոնային դրույքաչափի 60 տոկոսի չափով։
Նույն հոդվածի 7-րդ մասի համաձայն՝ վճռաբեկ դատարանի դատավորներին (այդ թվում` վճռաբեկ դատարանի նախագահին և վճռաբեկ դատարանի պալատի նախագահին) սույն օրենքով սահմանված կարգով տրվում է հավելում՝ պաշտոնային դրույքաչափի 50 տոկոսի չափով։
Վերոգրյալ կարգավորումների համատեքստում ստացվում է, որ նախագծի ընդունման դեպքում ՀՀ բարձրագույն դատական խորհրդի դատավոր անդամին, որը կհանդիսանա հակակոռուպցիոն դատարանի, վճռաբեկ դատարանի, վերաքննիչ քրեական դատարանի կոռուպցիոն հանցագործությունների գործերը քննող կամ վերաքննիչ քաղաքացիական դատարանի քաղաքացիական դատավարության կարգով պետության գույքային և ոչ գույքային շահերի պաշտպանության հայցերով և «Ապօրինի ծագում ունեցող գույքի բռնագանձման մասին» օրենքի հիման վրա գույքի բռնագանձման հայցերով հարուցված քաղաքացիական գործեր քննող առանձին դատավոր, բացի նախագծով առաջարկվող պաշտոնային դրույքաչափի 50 տոկոսի չափով տրվող հավելումից, համապատասխանաբար կտրամադրվի նաև օրենքի 13-րդ հոդվածով նախատեսված հավելումը: Հետևապես անհրաժեշտ է խմբագրել նախագիծը՝ նախատեսելով կրկնակի հավելումների տրամադրումը բացառող դրույթներ:  
	Ընդունվել է

Նախագծում կատարվել են համապատասխան փոփոխություններ

	3. Միաժամանակ հաշվի առնելով, որ պետական մարմիններում աշխատանքի վարձատրության քաղաքականության մշակման գործառույթը վերապահված է ՀՀ քաղաքացիական ծառայության գրասենյակին՝ վարձատրության հետ կապված կարգավորումների վերաբերյալ կարևորվում է վերջինիս դիրքորոշումը:
Ընդհանուր առմամբ հայտնում ենք, որ նախագծի ընդունումը կհանգեցնի ՀՀ պետական բյուջեից լրացուցիչ միջոցներ հատկացնելու անհրաժեշտության՝ տարեկան շուրջ 62.0 մլն դրամի չափով:
	Ընդունվել է ի գիտություն


	4. Վարչապետի աշխատակազմի 
Քաղաքացիական ծառայության գրասենյակ
	09.11.2022թ.

	5. 
	N /46.3/36769-2022

	«Պետական պաշտոններ և պետական ծառայության պաշտոններ զբաղեցնող անձանց վարձատրության մասին» օրենքում լրացումներ կատարելու մասին» օրենքի նախագծի վերաբերյալ Քաղաքացիական ծառայության գրասենյակը դիտողություններ և առաջարկություններ չունի։
	

	6. Վարչապետի աշխատակազմի իրավաբանական վարչություն
	22.11.2022թ. 

	1. 
	N 02/11.8/38264-2022


	Նախագծի 4-րդ հոդվածով կրկնակի հավելումից խուսափելու նպատակով սահմանվել է, որ Բարձրագույն դատական խորհրդի նախագահի կամ անդամի պաշտոնավարման ժամանակահատվածի համար սույն մասով և սույն օրենքի 13-րդ հոդվածի 5-րդ և 6-րդ մասերով հաշվարկող հավելումից վճարվում է միայն առավել բարձրը: Այս առումով հարկ է նկատի ունենալ, որ գործող «Պետական պաշտոններ և պետական ծառայության պաշտոններ զբաղեցնող անձանց վարձատրության մասին» ՀՀ օրենքի 13-րդ հոդվածի 7-րդ մասի համաձայն Վճռաբեկ դատարանի դատավորներին ևս  օրենքով սահմանված կարգով տրվում է հավելում՝ պաշտոնային դրույքաչափի 50 տոկոսի չափով։ Այս պարագայում առաջարկվող կարգավորման տրամաբանությունից ելնելով պարզաբանված չէ, թե ինչու համանման կարգավորում չի նախատեսվել նաև Վճռաբեկ դատարանի դատավորների մասով:
	Ընդունվել է

Նախագծում կատարվել են համապատասխան փոփոխություններ:

	7. Վարչապետի աշխատակազմի սոցիալական հարցերի վարչություն

	22.11.2022թ. 

	2. 
	N 02/11.8/38264-2022

	[bookmark: _GoBack]Օրենքի նախագծի 1-ին, 2-րդ և 3-րդ հոդվածներով առաջարկվում է Պետական պաշտոններ և պետական ծառայության պաշտոններ զբաղեցնող անձանց վարձատրության մասին օրենքի (այսուհետ՝ օրենք) 3-րդ հոդվածի 1-ին մասի 2-րդ կետի ա ենթակետում, 6-րդ հոդվածի 5-րդ մասում և 8-րդ հոդվածի 5-րդ մասում նախագահի բառից հետո լրացնել «, Բարձրագույն դատական խորհրդի նախագահի և անդամի» բառերը, սակայն վերոնշյալ դրույթներում «նախագահի» բառը առկա է մի քանի անգամ և պարզ չէ, թե որտեղ պետք է կատարվի լրացումը:
	Ընդունվել է

Նախագծում կատարվել են համապատասխան փոփոխություններ:



